
 Еліміздің азық-түлік қорын молайтуда аңшылық шаруашылықтары мен 

аң өсіру фермаларының  қосар үлесі айтарлықтай қомақты болатыны белгілі. 

Осы орайда, халық тұтынатын ауыл шаруашылығы өнімдерін өндіру 

жөнінен аң, құс өсіру фермалары мен жекелеген кәсіпорындардың қосалқы 

шаруашылықтары, сондай-ақ азаматтардың жеке меншігіндегі 

шаруашылықтар жылма-жыл  сапалы да мол өнім бере алатын дәрежеге 

жетуі үшін ғылым мен техниканың заманауи жетістіктерін пайдалана білудің 

маңыздылығы аса жоғары болып табылады.  

Сондықтан да еліміздің ауыл шаруашылығы саласында мал, құс, қоян, 

бау-бақша өсіру жұмыстары қарқын алып,  өнім өндіру көлемі жылдан-

жылға арта түсуде [1]. Соның ішінде қоян шаруашылығынан алынатын ет 

және тері өнімдері халықтың тағамдық және тұрмыстық  қажеттілігін өтеуде 

маңызды орын иеленеді. Қоян еті өзінің диеталық құндылығымен 

еркшеленсе, терісінен тұтынуға аса ыңғайлы жылы да жұмсақ киім-кешек 

өндіріледі. 

Дүние жүзінде үй қоянының 60-тан астам тұқымы белгілі болса, ТМД-

да шамамен  15-тей тұқымы өсіріледі. Сол кездегі әлі асылданбаған үй қояны  

тұқымдарының салмағы бар болғаны 1,6-2,1 кг ғана болатын. Қолға үйрету 

процесі кезінде түрлі жолмен азықтандырып, бағудың әсерiнен жабайы 

қояндар елеулі өзгерістерге ұшырады. Қазір әрбір тұқымның дене құрлысы 

мен тұлғасы, жүнінің құрлысы, өсімталдылығы мен өнімділігі жағынан 

елеулі айырмашылықтары бар.  

Шаруашылыққа пайдалы белгілеріне қарай үй қоян тұқымдары: етті-

терілі, еттi, терілі, түбітті үй қояндары болып төртке бөлінеді. 

Үй қояндары басқа қолда өсірілетін хайуанаттармен салыстырғанда 

әлдеқайда өсімтал. Ересек ұрғашы қоян бір жазда  6-9 рет (30 күнде бір рет) 

көжектеп, жылына  40-қа дейін көжек береді.  Демек, әр туғанында орташа 

есеппен 6-7 көжек табады [2]. 

Қазақстанда асылтұқымды үй қояндары шаруашылық фермаларында, 

тәлімбақтарда, сондай-ақ азаматтардың жеке шаруашылықтарында өсіріледі. 

Жекелеген қоян шаруашылықтарында көбінесе  бір емес, бірнеше  үй  қоян 

тұқымдары өсіріледі. Алайда ғылыми негізсіз жүргізілген қандай да 

болмасын шаруашылық саласы зкономикалық тиімділікке қол жеткізе алуы 



неғайбыл болатыны белгілі. Сондықтан, әртүрлі қоян тұқымдарынан 

алынатын өнім түрлерін салыстырып   зерттей отырып, табиғи ортаға жақсы 

бейімделгіш, сапалы өнім бере алатын тұқымдарын таңдап өсіру қажет.  

Үй қояндарын өсіру басқа ауыл шаруашылық малдары сияқты күрделі 

құрылысты қажет етпейді. Олар күй талғамайды, ауа райының өзгерістеріне 

тез көндiгеді, азықты жақсы сіңіріп, тез жетіледі. Жоғарыда келтірiлген 

деректер үй қояндарын қолда өсiрудің тиімді екендігін көрсетедi[1,2,3]. 

Қазіргі уақытта  Асылтұқымды қоян шарашылығы «ТОЛАЙ-2» ЖШС-

де 2000 акселерат қоян тұқымдары өсіріледі. Шарашылықта өндірілетін қоян 

еттері Астана қаласының бірнеше дүкендері мен сауда орталықтарына және 

бірнеше  мейрамханаларға  жөнелтіледі. Атап айтар болсақ«METRO»сауда 

орталығы, «Магнум» сауда орталығы, «5 минут» супермаркеті, «Дәмді» 

супермаркеті, «Московский» супермаркеті мен сауда орталықтарда 

сатылады.   

Акселерат қоян еті – диеталық еттердің ішінде маңызды орынға ие. 

Акселерат қоян еті тауық етіне жақын, қуаттылығы жоғары өнім және тез 

қорытылады. Акселерат қоян етінде сіңімділігі жоғары толыққұнды 

белоктың мөлшері көп, май, холестерин және экстрактивті заттардың аз 

болуына байланысты  қой, сиыр, шошқа еттерінен жоғары бағаланады. [3]. 

Мысалы, адам ағзасында акселерат қоян етіндегі белоктың 90% сіңіп 

қорытылады, ал сиыр етінің 62% ғана қорытылып сіңеді. Акселерат 

қоядарының майы тез ерігіш, сондықтан сиыр, қой,  шошқа майынан асып 

түседі. Акселерат қоян еттері қарт адамдарға, балаларға, бауыры, өт жолдары 

аурумен ауыратын науқастарға диеталық тағам ретінде ұсынылады. [4]. 

Акселерат қояндардың тез өсіп-жетілуі олардың бұлшық еттері мен 

майларының толығу прорцесінің қарқынды жүрілуіне байланысты. 

Сондықтан акселерат қояндардың салмағы тез өседі. Сонымен бірге олардың 

өсіп-жетілуіне қарай етінің құрамында майлар мен белоктардың мөлшері 

арта түсіп, калориялылғы жоғарылайды [5].  

 

 1-кесте.  Күміс түсті қоян етінің химиялық көрсеткіштері 

 
 Химиялық көрсеткіштердің 

атауы 

 
Нақты нәтижелер 

 

Әдістемелік 

стандарттар 

                   1            3             4 

-ақуыздың  массалық  үлесі,% 

-майдың  массалық үлесі,% 

-ылғалдың  массалық  үлесі,% 

-күлдің  массалық  үлесі,% 

-дәрумендер, мг/100г 

13,44±0,16 

16,57±0,1 

43,36±0,4 

50,50±0,2 

0,388 

ГОСТ 25011-81 

ГОСТ 23042-2015 

ГОСТ 33319-2015 

ГОСТ 33319-2015 

ГОСТ 3237-2013 

 

Алайда казірге дейін акселерат қоян тұқымдарының ет өнімділігін 

салыстырып зерттеу бағытында ғылыми-зерттеу жұмыстары  жүргізілмей 

келгендіктен біз осы жұмысты қолға алған едік. «Толай-2 » ЖШС-де 



өсірілетін алып ақ және күміс түсті қоян еттерінің химиялық құрамына 

жасаған біздің зерттеу жұмыстарымыз Алматы Технологиялық 

Университетінің ғылыми зерттеу орталығының зертханасында жүргізілді.  

 

2-кесте. Алып ақ түсті қоян етінің химиялық көрсеткіштері 

 
Химиялық көрсеткіштер атауы 

Нақты 

нәтижелер 

Әдістемелік 

стандарттар 

                   1            3             4 

-ақуыздың массалық үлесі, % 

-майдың массалық үлесі, % 

-ылғалдың массалық үлесі, % 

-күлдің массалық үлесі, % 

-дәрумендер, мг/100 г 

11,92±0,2 

25,00±0,15 

50,50±0,2 

43,36±0,1 

0,435 

ГОСТ 25011-81 

ГОСТ 23042-2015 

ГОСТ 33319-2015 

ГОСТ 33319-2015 

ГОСТ 3237-2013 

Зерттеу жұмысының нәтижесінде алып ақ және күміс түсті қоян 

еттерінің химиялық құрамы анықталды. Зерттеуге 9 айлық, бірдей орташа 

қоңдылықтағы еркек қояндардың бірінші категориялы, мұздатылған ет 

ұшашығы алынды. Зерттеу жұмысына кестеде көрсетілген әдістемелік 

стандарттар (ГОСТ) қолданылды. 

Алып ақ және күміс түсті қоян еттері химиялық құрамының 

көрсеткіштерін салыстыратын болсақ, күміс түсті қоян етінде ақуыздың 

массалық үлесі 13,44±0,16 %  көрсетсе, ал алып ақ қоян етінің ақуызға үлесі 

11,92±0,2 %  көрсетіп отыр,ол дегеніміз алып ақ етінде ақуыздың мөлшері 

күміс түсті қоянға қарағанда 1,52±0,14 % аз.Майға келетін болсақ күміс түсті 

қоян етінде 16,57±0,1 ал алып ақ қоян етінде 25,00±0,15 ді көрсетіп отыр, 

яғни күміс түсті қоянға қарағанда алып ақ қоян етінде май құрамы 8,43% көп. 

 Ылғалдылық жағынан алып ақ қоян көш бастап тұр яғни 50,50±0,2% 

.Ал күміс түсті қоян етінде ылғалдылық 43,36±0,4%  көрсетті. Күлдің 

массалық үлесі жағынан керісінше алып ақ қоянда 43,36±0,1%  көрсетсе, 

күміс түстіде  50,50±0,2 % көрсетіп отыр. Витаминге келетін болсақ, алып ақ 

қоянның 100 г етінде  0,435 мг  ал күміс түсті қоянда 0,388 мг   көрсетті, яғни 

Алып ақ түсті қоян етінде витамин күміс түсті қоянға қарағанда 0,047 мг  ға 

көп. 

